
святым с ними погублятися. Или , яко о т 1 8 тех же плевелех многым 
мощно прелагатися и быти пшеници. И паки той же 19 стесняти еретиков и 
заущати, и освеняти 2 0 дръзновение их, и соборы и согласна разрешати 
возбраняеть, и убивати и закалати их возбраняеть. 

л. 280 об. Что к сим глаголете, иже во вся II дръзии? Вам ли повинутися паче 
лепо нам, или блаженым отцом, паче же Христу богу нашему о вашего 
ослеплениа умнаго? Рците-нам, котораго от древних еретиков или мечем 
убиша, или огню предаша, или в глубину утопоша — не всех ли собором 
извержающе святии убо отци анафеме предаваху, благочестивие же царие 
заточением осужаху, сице Ариа , Македониа, Евномиа, Евтихиа, Диоскора, 
Севира, Навата , Дооната, Савеллиа, Павла Самосатьскаго? Которого от 
тех, рците, убиша или сожьгоша, или в глубине морьстей утопоша? Яко 
же вы мудроствуете, что убо съгрешаем о сем, аще Христу, и древним от-
цем повинующеся и последующе, не убивати еретиков, глаголем, но или 
в темници затворити их, или в заточение отсылати, откуду же не возможно-
прочее будет им вредити простейших. 

Н о да .не на мнозе слово простирался, вящшей вас опечалити явлюся, 
нужами зде уставити слова устремление, занеже и ты же наше ни буди, и 

л. 281 не хотя истинну на конце пиіісаниа моего по моих досаждений, являешися 
исповедав, архиереом, рек, по святым писанием жительствовати лепо, и 
мнеся, видиши сие, истое пострадав въсхотевшему древле лжи пророку 
Валааму кленути господьскых людей, его же языка уготовлен кленяти 
предстоащаа божиа благодать людем израильтеном, в благословлениих 
обратила есть. Т о и ж е тебе, святых писаний клеветнику и развратнику 
истины, случися ныне, святителем бо, рек, подоба есть жительствовати по 
святым писаниам, освободил еси нас прочее от стужении, и аще бо сие 
возлюбять святии отци и божий святители, сами же о еже сребролюбь-
ствовати и безчествовати и безаконновати престануть, и тебе подобными 
епитимий аки врачеве душевнии исцелять, и преданаго тебе отца твоего 
растленаго преданна анафеме предадуть, и сице и пакы мир спасениа И з ­
раиля божиа будеть благодатию и человеколюбием господа нашего Исуса 
Христа, ему же слава и поклонение вкупе с отцем и со святым духом к 
ныне и присно и в веки веком. Аминь. 

18 Так СЛС2СА; в ркп. о. 19 Доб. не убо Q C a Q j . -п Так CJCOCJ," в ркп. осеняти. 
Дальнейший текст в СіС 2 С 3 отсутствует. 


